
RAQAMLI TA’LIM JARAYONIDA 
PEDAGOGLARNING AKT VA 
MEDIA SAVODXONLIGINI 
OSHIRISH BO‘YICHA 
SAMARALI METODIK 
YONDASHUVLAR
Rashidov Sherzod Abdirayimovich
Toshkent davlat iqtisodiyot universiteti
Samarqand filiali Ta’lim tarbiya maslahatchisi

Annotatsiya: Maqolada raqamli ta’lim sharoitida pedagoglarning AKT va media savodxonligini rivojlantirishga qaratilgan 
samarali metodik yondashuvlar tahlil qilingan. Unda treninglar, master-klasslar, coaching va mentoring, shuningdek digital 
storytelling, loyiha asosida o‘qitish, flipped classroom va microlearning kabi zamonaviy o‘qitish metodlarining qo‘llanish 
mexanizmlari yoritilgan. Ta’lim jarayonida Canva, Padlet, Menti, Google Classroom va YouTube Studio kabi raqamli 
platformalardan foydalanishning afzalliklari ilmiy asoslab berilgan. Mahalliy va xalqaro tajribalar qiyosiy tahlil qilinib, pe
dagoglarning media kompetensiyasini rivojlantirishga xizmat qiluvchi amaliy takliflar ishlab chiqilgan. Tadqiqot natijalari 
AKT va media savodxonlikni integrativ rivojlantirish o‘qituvchining metodik mahorati, ijodkorligi va ta’lim sifati oshishiga 
olib kelishini ko‘rsatadi.

Kalit so‘zlar: AKT, media savodxonlik, raqamli ta’lim, digital storytelling, flipped classroom, loyiha asosida o‘qitish, media 
kompetensiya, raqamli platformalar.
Abstract: The article examines effective methodological approaches aimed at developing teachers’ ICT competence and 
media literacy in the context of digital education. It highlights the implementation of training programs, master classes, 
coaching and mentoring, as well as modern instructional methods such as digital storytelling, project-based learning, 
flipped classroom, and microlearning. The advantages of integrating digital platforms such as Canva, Padlet, Menti, 
Google Classroom, and YouTube Studio into the teaching process are substantiated. A comparative analysis of national 
and international practices is provided, and practical recommendations for fostering teachers’ media competence are 
proposed. The findings show that the integrative development of ICT and media literacy contributes to improved metho­
dological skills, creativity, and the overall quality of teaching and learning.

Key words: ICT, media literacy, digital education, digital storytelling, flipped classroom, project-based learning, media 
competence, digital platforms.
Аннотация: В статье рассмотрены эффективные методические подходы к развитию ИКТ-компетентности и 
медиаграмотности педагогов в условиях цифрового образования. Проанализировано применение тренингов, 
мастер-классов, коучинга и наставничества, а также современных методов обучения, таких как digital storytelling, 
проектное обучение, перевёрнутый класс и microlearning. Обоснованы преимущества использования цифровых 
платформ Canva, Padlet, Menti, Google Classroom и YouTube Studio в учебном процессе. Проведён сравнительный 
анализ отечественного и зарубежного опыта и предложены практические рекомендации, направленные на раз-
витие медиакомпетентности педагогов. Результаты исследования показывают, что интегративное развитие ИКТ 
и медиаграмотности способствует повышению методического мастерства, творческого потенциала педагогов и 
качества образования.

Ключевые слова: ИКТ, медиаграмотность, цифровое образование, digital storytelling, перевёрнутый класс, про-
ектное обучение, медиакомпетентность, цифровые платформы.

KIRISH
XXI asrda ta’lim jarayoni tezkor raqamli o‘zgarishlar bilan boyib bormoqda. Raqamli transformatsiya 

sharoitida pedagoglardan nafaqat axborot-kommunikatsiya texnologiyalaridan (AKT) samarali foydalanish, balki 
media savodxonlik, axborotni tahlil qilish, ishonchli manbalarni ajratish hamda o‘quvchi-yoshlarni to‘g‘ri media 
yo‘nalishida tarbiyalash kabi ko‘nikmalarga ega bo‘lish ham talab etilmoqda. Raqamli ta’lim muhiti, ayniqsa, 
interaktiv platformalar, elektron resurslar, videodarslar, raqamli kontent va masofaviy ta’lim jarayonlarining keng 
joriy etilishi o‘qituvchilarning raqamli kompetensiyasi bilan bir qatorda media savodxonlik darajasini oshirishni 

dolzarb ehtiyojga aylantirdi. Pedagoglarni raqamli kompetensiyaga tayyorlash jarayonida media savodxonlik 
ham asosiy tarkibiy qism sifatida qaralishi zarur [1].

O‘zbekiston ta’lim tizimida so‘nggi yillarda ro‘y berayotgan islohotlar ham bu borada yangi talablarni shakl-
lantirmoqda. Xususan, “Raqamli O‘zbekiston–2030” strategiyasi, oliy ta’lim tizimini modernizatsiya qilishga doir 
qarorlar, raqamli o‘quv platformalarini keng joriy etish hamda elektron ta’lim kontentini yaratish jarayonlarini 
rivojlantirish bilan uzviy bog‘liqdir. Bu esa o‘qituvchilardan AKT vositalaridan samarali foydalanish, ta’lim jara
yonini interaktiv tashkil etish hamda media madaniyat asosida axborotni boshqarish kompetensiyalariga ega 
bo‘lishni talab qiladi. Interaktiv ta’lim vositalaridan foydalanish o‘quvchi faolligini oshiradi [4], shu orqali ta’lim 
jarayonida raqamli metodlar o‘quvchi shaxsiga yo‘naltirilgan yondashuvni kuchaytiradi.

MAVZUGA OID ADABIYOTLAR SHARHI
AKT va media savodxonlik tushunchalari o‘zaro yaqin bo‘lsa-da, ular mazmunan turlicha komponentlarni 

qamrab oladi. Begimqulov AKTni ta’lim jarayonida texnologik vositalar, kompyuter savodxonligi hamda elektron 
resurslardan foydalanish madaniyati bilan bog‘laydi [1].

Ziyayev fikricha, raqamli pedagogika – o‘qituvchining raqamli muhitda metodik faoliyat yurita olish qobili-
yatidir [2].

Qosimova media savodxonlikni shaxsning media kontentni tahlil qilish, baholash va undan ongli foydala-
nish qobiliyati sifatida talqin etadi [3].

Shunday qilib, AKT savodxonligi ko‘proq texnik hamda amaliy ko‘nikmalarni ifodalasa, media savodxonlik 
axborotni tanqidiy tahlil qilish, media manipulyatsiyalarni anglash, media madaniyat va media etikaga rioya 
qilish kabi kengroq ijtimoiy-kommunikativ yondashuvni ifodalaydi. Raqamli resurslar o‘qituvchining metodik 
mahoratini kuchaytiradi [7], ya’ni o‘qituvchilar raqamli vositalardan foydalangan holda dars sifatini oshirishi, inter-
faol metodlarni qo‘llashi, vizual va media materiallar orqali bilimlarni mustahkamlashi mumkin.

Raqamli ta’lim muhiti va pedagog kompetensiyalari o‘rtasidagi bog‘liqlik raqamli ta’limning asosiy kompo-
nenti bo‘lib, AKT va media savodxonlikni kompleks rivojlantirishni talab qiladi. Chunki raqamli pedagogik muhit 
ta’lim jarayonini tashkil etishda yangi rollarni yuzaga keltirdi: o‘qituvchi bilim manbai emas, balki yo‘naltiruvchi, 
fasilitator, kontent yaratuvchi va tahlilchi sifatida ishtirok etadi. Shu bois o‘qituvchining raqamli madaniyati, 
media kompetensiyasi, axborot xavfsizligi bo‘yicha savodxonligi hamda shaxsiy media brendi muhim omil-
lardan biri hisoblanadi.

1-rasm: AKT va Media savodxonlik integratsion modeli

Mazkur model pedagog kompetensiyalarini rivojlantirishda raqamli bilimlar, AKT ko‘nikmalari, media 
savodxonlik va shaxsiy media xavfsizligi o‘zaro chambarchas bog‘liqligini ko‘rsatadi. Unga ko‘ra, AKT ko‘nik-
malari media savodxonlik bilan integratsiyada mustahkamlanadi va natijada o‘qituvchi tanqidiy media fikrlash 
qobiliyatiga ega bo‘ladi. Bu esa, o‘z navbatida, o‘quvchilarning axborot madaniyati va media madaniyatini 
shakllantirishda hal qiluvchi ahamiyat kasb etadi. Raqamli ta’lim jarayonida pedagoglarning AKT va media 
savodxonligini oshirish bugungi kunda ta’lim sifatiga bevosita ta’sir qiluvchi omilga aylandi. Raqamli texnologi-
yalardan foydalanish, elektron o‘quv resurslari yaratish, media kontentni tahlil qilish, media madaniyatga amal 
qilish hamda axborot xavfsizligini ta’minlash orqali o‘qituvchilar zamonaviy ta’lim jarayonining to‘laqonli sub’ekti 
sifatida namoyon bo‘ladi. Bu esa raqamli ta’limning barqaror rivojlanishi va sifatli ta’limga erishishda muhim 
metodik asos bo‘lib xizmat qiladi.

Raqamli ta’lim muhiti o‘qituvchilardan nafaqat AKT vositalaridan xabardor bo‘lishni, balki ularni metodik 
nuqtai nazardan to‘g‘ri qo‘llashni ham talab etadi. Shu sababli AKT va media savodxonligini rivojlantirishda 
samarali metodik yondashuvlarni tanlash muhim ahamiyatga ega. Mazkur yondashuvlar o‘qituvchilarning 
raqamli kompetensiyasini, media bilan ishlash madaniyatini va ijodkorligini oshirishga xizmat qiladi. Bu jara
yonda o‘qituvchilarning faolligi, mustaqil izlanishi, ijodkorlik bilan media kontent yaratishi hamda tanqidiy media 
fikrlashini kuchaytirishga yo‘naltirilgan metodlardan foydalanish muhim hisoblanadi. Media ta’limda loyiha 
asosida o‘qitish o‘quvchini faol sub’ektga aylantiradi [2].

Pedagoglarning AKT va media savodxonligini rivojlantirishda trening, master-klass, coaching & mentoring 
kabi metodlar yuqori samara beradi. Treninglar orqali o‘qituvchilar yangi raqamli vositalar bilan bevosita ishlaydi, 
amaliy mashqlar bajaradi va tajriba almashadi. Master-klasslar esa malakali mutaxassislar tomonidan amaliy 
ko‘nikmalarni namoyish qilish, ilhom berish hamda o‘qituvchilarni innovatsion texnologiyalar bilan tanishti-
rish imkonini beradi. Coaching va mentoring asosidagi yondashuv tajribali mutaxassisning kam tajribaga ega 
pedagogni bosqichma-bosqich qo‘llab-quvvatlashiga xizmat qiladi. Ushbu jarayon o‘qituvchining shaxsiy rivoji, 
media faoliyati, kontent yaratish salohiyati va o‘zini takomillashtirishiga ko‘maklashadi. AKT integratsiyasi dars 
samaradorligini oshiradi [5], shu orqali pedagoglarda raqamli metodik kompetensiyalar mustahkamlanadi.

TADQIQOT METODOLOGIYASI
Zamonaviy media ta’lim metodlari orasida Digital storytelling, Project-based learning (PBL), Flipped class-

room va microlearning o‘qituvchilar uchun eng samarali yo‘nalishlardan hisoblanadi. Digital storytelling o‘quv
chilarni media vositalari yordamida ijodkorlikka undab, o‘z hikoyalarini video, audio, infografika yoki slaydlar 
ko‘rinishida ifodalash imkonini beradi. Project-based learning (PBL) – loyihalar asosida o‘qitish metodi bo‘lib, 
u o‘quvchilarning jamoaviy ishlash, muammoga yechim topish hamda axborotni tahlil qilish kompetensiyalarini 
rivojlantiradi. Flipped classroom modeli esa darsdan oldin o‘quvchilarning video, slayd, podkast va bloglar 
orqali mavzuni o‘rganishini, dars jarayonida esa tahliliy va amaliy faoliyatga ustuvor e’tibor qaratilishini ta’min-
laydi. Microlearning qisqa, mazmunan zich, 3–7 daqiqalik mini-kontentlar orqali o‘qitishga asoslanib, ayniqsa 
mobil qurilmalar orqali ta’lim olish uchun qulay hisoblanadi. Quyidagi jadvalda AKT va media savodxonligini 
rivojlantirishga yo‘naltirilgan metodik yondashuvlar taqqoslangan.

1-jadval: AKT va media savodxonligini rivojlantirishga yo‘naltirilgan metodik yondashuvlar

Metod nomi Maqsadi Afzalligi Natijasi

Digital Storytelling Media orqali ijodiy ifoda O‘quvchi qiziqishi oshadi Media kontent yaratish ko‘nikmasi 
shakllanadi

PBL – loyiha metodi Amaliy yechim yaratish Jamoaviy fikrlash kuchayadi Amaliy AKT kompetensiyasi 
rivojlanadi

Flipped Classroom Darsdan oldin media 
materiallarni o‘rganish Vaqtdan samarali foydalanish Darsdagi faol muloqot kuchayadi

AKT va media savodxonligini rivojlantirish jarayonida raqamli vositalardan foydalanish ham muhim omil 
hisoblanadi. Xususan, Canva, Padlet, Menti, Google Classroom, YouTube Studio kabi platformalarda amaliy 
mashg‘ulotlar tashkil etish pedagoglarga media kontent yaratish, vizual ifodalash, taqdimot qilish, videomontaj 
ishlari hamda interaktiv darslarni tashkil etish uchun qulay imkoniyat yaratadi. Tahliliy media mashqlari – video 
tahlil qilish, infografikani sharhlash, axborotni solishtirish, feyk yangiliklarni aniqlash kabi topshiriqlar orqali 
o‘quvchilarning media fikrlashi va axborotni baholash madaniyati shakllanadi. Raqamli vositalardan foydalanish 
metodik kompetensiyani takomillashtirishga xizmat qiladi [9]. Mazkur jarayonda mahalliy va xorijiy tajribalarni 
solishtirish ham dolzarb ahamiyat kasb etadi.

O‘zbekistonda AKTni ta’lim jarayoniga integratsiya qilish va media savodxonlikni rivojlantirish bo‘yicha 
e’tirof etilgan ilmiy yondashuvlar mavjud bo‘lib, Begimqulov, Qosimova, Nishonova, Mamarajabov kabi olimlar 
o‘z ilmiy ishlarida raqamli ta’lim samaradorligini oshirishda metodik yondashuvlarning muhimligini asoslab 
berganlar. Xalqaro tajribada esa UNESCO, European Media Literacy Week, Media Smart, Common Sense 
Education hamda Google for Education kabi tashabbuslar o‘qituvchilarda media savodxonlikni rivojlantirishga 
yo‘naltirilgan keng ko‘lamli dasturlarni taklif etadi. Ushbu tajribalarni o‘zaro integratsiya qilish orqali ta’lim 
tizimida yanada yuqori samaradorlikka erishish mumkin. AKT va media savodxonligini rivojlantirish metodi-
kasi interaktivlik, amaliylik, ijodkorlik, hamkorlik va refleksiya tamoyillariga asoslanishi lozim. Metodik yonda­
shuvlar asosida shakllangan media savodxonlik o‘qituvchilarning professional faoliyatini yuksaltirish bilan birga, 
raqamli avlod uchun sifatli, xavfsiz va mazmunli ta’lim muhitini yaratishga xizmat qiladi.

TAHLIL VA NATIJALAR
Raqamli ta’lim jarayonida pedagoglarning AKT va media savodxonligini shakllantirish bilan bir qatorda, 

ushbu kompetensiyalarni muntazam baholab borish ham zarur. Baholash jarayoni o‘qituvchining raqamli 
muhitda samarali faoliyat yurita olish darajasini aniqlash, mavjud bo‘shliqlarni ko‘rsatish va takomillashtirish 
uchun individual yo‘l xaritasini belgilashga yordam beradi. Pedagogning media savodxonligini baholashda 
amaliy ko‘nikmalar ustuvor ahamiyatga ega [3], chunki nazariy bilimlar raqamli makonda mustaqil faoliyat 
yurita olishni doimo ta’minlay olmaydi. Shu sababli baholash mezonlarini ishlab chiqishda bilim, ko‘nikma, 
amaliy faoliyat, media tahlili va xavfsiz raqamli muhitda ishlash kompetensiyalari inobatga olinishi lozim. Peda-
goglarning AKT va media savodxonligini baholashda 5 asosiy mezon alohida e’tibor talab qiladi.

Birinchidan, bilim mezoni – o‘qituvchining AKT va media atamalari, raqamli platformalar, media madaniyat, 
mualliflik huquqi hamda axborot xavfsizligi haqida nazariy tushunchaga egaligini aks ettiradi.

Ikkinchidan, ko‘nikma mezoni – raqamli vositalardan foydalanish, slayd, infografika, videodars, test va 
interaktiv kontent yaratish bo‘yicha amaliy mahoratni baholaydi.

Uchinchidan, amaliy qo‘llash mezoni – o‘qituvchining dars jarayoniga AKT va media vositalarini qanday 
integratsiya qilishi, interaktiv metodlardan foydalanishi hamda talabalarning media kompetensiyasini rivojlantira 
olishini ko‘rsatadi.

To‘rtinchidan, media tahlil mezoni – axborotni tahlil qilish, feyk yangiliklarni aniqlash, media manipulyatsi-
yalarni fahmlash va media matnlar bilan ishlash qobiliyatini baholaydi.

Beshinchidan, xavfsizlik mezoni – shaxsiy ma’lumotlarni himoya qilish, media etikaga rioya etish, raqamli 
madaniyat va mas’uliyatli media iste’mol madaniyatini o‘z ichiga oladi.

Raqamli baholash vositalari shaffoflikni ta’minlaydi [6], shu sababli baholashni turli formatlarda amalga 
oshirish maqsadga muvofiq.

Bugungi kunda pedagog kompetensiyasini baholashda raqamli portfel, rubrika, monitoring xaritasi va 
self-assessment shakllaridan foydalanish ijobiy natija bermoqda. Raqamli portfel o‘qituvchining dars namunasi, 
media mahsulotlari, videodarslari hamda o‘quvchilar bilan olib borgan raqamli loyihalari kabi amaliy ishlan-
malarni jamlash imkonini beradi. Rubrika baholash mezonlarini aniq belgilash orqali obyektivlikni oshiradi. Moni-
toring xaritasi orqali o‘qituvchining o‘sish dinamikasi baholanadi, kuchli va rivojlantirilishi zarur bo‘lgan tomonlar 
aniqlanadi. Self-assessment usuli esa o‘qituvchilarga o‘z kompetensiyasini mustaqil tahlil qilish hamda o‘zini 
rivojlantirish bo‘yicha maqsadlar belgilash imkoniyatini yaratadi. Metodik qo‘llab-quvvatlash uzluksiz bo‘lishi 
lozim [8], shu sababli baholash natijalari asosida o‘qituvchilar uchun individual rivojlanish rejalari ishlab chiqilishi 
kerak.

AKT va media savodxonligini oshirish uchun uch bosqichli takomillashtirish modelini joriy etish maqsadga 
muvofiq. Ushbu model quyidagicha amalga oshiriladi:
•	 birinchi bosqichda pedagogning bilim va ko‘nikma darajasi aniqlanadi,
•	 ikkinchi bosqichda uni rivojlantirishga yo‘naltirilgan metodik ishlar olib boriladi,
•	 uchinchi bosqichda esa natijalar tahlil qilinib, zarur hollarda qayta rivojlantirish ishlari boshlanadi.

Bunday tizimli yondashuv pedagogda uzluksiz raqamli o‘sish jarayonini ta’minlaydi.
Mazkur jarayonni yanada samarali tashkil etish uchun Xalq ta’limi va Oliy ta’lim tizimi bo‘yicha quyidagi 

amaliy takliflarni ilgari surish mumkin.
Xalq ta’limi tizimi uchun:

•	 har bir umumta’lim maktabida “Media va AKT metodik markazlari”ni tashkil etish;
•	 o‘qituvchilar uchun yil davomida media savodxonlik bo‘yicha modul asosida malaka oshirish kurslarini joriy 

etish;
•	 raqamli portfel yuritishni majburiylashtirish.

Oliy ta’lim tizimi uchun:
•	 pedagogika yo‘nalishlari o‘quv rejasiga “Media ta’lim metodikasi” fanini kiritish;
•	 talabalarga amaliy loyiha asosida media mahsulot yaratish vazifalarini belgilash;
•	 yosh pedagoglar uchun mentoring dasturlarini yo‘lga qo‘yish;
•	 raqamli kompetensiya bo‘yicha sertifikatlash tizimini joriy etish.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

412

2026-yil, yanvar, 1-son

XULOSA
Xulosa qilib aytganda, o‘qituvchilarda AKT va media savodxonlikni baholash hamda rivojlantirish bir-birini 

to‘ldiruvchi uzluksiz jarayon bo‘lishi lozim. Mazkur jarayon tizimli ravishda amalga oshirilsa, ta’lim sifati oshadi, 
raqamli pedagogik yondashuvlarning samaradorligi kuchayadi va pedagoglar raqamli jamiyatning faol, ongli 
hamda mas’uliyatli sub’ektiga aylanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.03

